
 

  

 

ᑐᓴᕋᑦᓴᖅ 

ᑐᓴᕋᑦᓴᓕᐊᖑᑦᓴᐅᑎᒋᔪᑦᓴᖅ 

 

ᓄᑖᖅ ᑕᕆᐅᑉ ᐊᓗᐊᓂᑦ ᓄᓇᙳᐊᓄᑦ ᑐᕌᖓᔪᖅ ᐃᑲᔪᖅᑐᖅ ᑕᕆᐅᕐᒥᑦ ᐊᑦᑕᕐᓇᖅᑐᖃᙱᓐᓂᕐᒥᒃ ᐊᒻᒪᓗ ᐸᕐᓇᐃᓂᐊᕐᓗᑎᒃ 

ᒪᕐᕉᖕᓂᑦ ᓄᓇᖃᖅᖄᖅᑐᑦ ᓄᓇᓕᖏᓐᓂᑦ. 

ᒪᓐᓃᑦ 21, 2023     ᐋᑐᕚ, ᐋᓐᑎᐅᕆᔪ    ᑲᓇᑕᒥᑦ ᐃᖃᓗᓕᕆᔨᒃᑯᑦ 

 

ᑕᕆᐅᕗᑦ ᑐᑭᓕᐅᕆᔪᑦ ᓄᓇᓕᑉᑎᖕᓂᑦ ᐊᒻᒪᓗ ᐱᖅᖁᓯᑉᑎᖕᓂᑦ. ᐃᓕᑦᑎᒃᑲᓐᓂᕐᓗᓂ ᐃᒪᑉᑕ ᒥᒃᓵᓄᑦ ᐃᑲᔪᕈᖕᓇᖅᑐᖅ ᓄᓇᓕᖕᓂᑦ 

ᖃᐅᔨᓂᐊᕐᓗᒋᑦ ᐃᒪᐅᑉ ᐃᓗᐊᓂᑦ ᐅᓗᕆᐊᓇᕐᓂᐅᔪᓂᒃ ᐊᒻᒪᓗ ᐃᒃᐱᒋᓴᕋᐃᕝᕕᐅᓂᖃᖅᑐᓂᑦ ᐃᒪᕐᒦᑦᑐᓂᒃ, ᐸᕐᓇᐃᑎᓪᓗᒋᑦ 

ᐃᖃᓗᓕᕆᓂᕐᒧᑦ ᐊᒻᒪᓗ ᐃᖃᓗᒃᓯᐅᕐᓂᕐᒧᑦ ᐊᓯᖏᓐᓂᓪᓗ, ᐊᒻᒪᓗ ᐱᒻᒪᕆᐅᔪᑦ ᐊᓯᖏᓐᓂᒃ ᖃᓄᐃᓕᐅᕈᑕᐅᔪᓂᒃ. ᐱᑦᑕᐅᓂᖅᓴᐃᑦ 

ᓈᓴᐅᑏᑦ/ᑎᑎᖅᖃᐃᑦ ᐃᑲᔪᕈᖕᓇᕐᒥᔪᑦ ᐱᓕᕆᐊᖃᕐᓂᐊᕐᓗᓂ ᐱᒻᒪᕆᐅᔪᓂᒃ ᐊᒃᓱᕈᕐᓇᐅᑎᓂᒃ ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ 

ᐃᒫᓂᑦ ᐊᑦᑕᕐᓇᖅᑐᖃᙱᓐᓂᕐᒥᒃ, ᐊᒻᒪᓗ ᐃᑲᔪᕐᓗᓂ ᓄᓇᓕᖕᒥᑦ ᐸᕐᓇᐃᓂᕐᒧᑦ. 

 

ᐅᑉᓗᒥ, ᓄᓇᖅᖃᑎᒌᓄᑦ ᓄᓇᖃᖅᖄᖅᑐᓄᑦ ᐅᑉᓗᕆᔭᐅᔪᖅ, ᑲᓇᑕᒥᑦ ᐃᖃᓗᓕᕆᔨᒃᑯᑦ ᑐᓴᖅᑎᑦᑎᔪᑦ ᓄᓇᓕᖕᒥᑦ ᓄᓇᓕᖕᒥᑦ ᐃᒪᓕᕆᓂᕐᒧᑦ 

ᑐᕌᖓᔪᒥᒃ, ᐱᓕᕆᐊᒃᓴᖅ ᐃᑲᔪᖅᑐᖅ ᓄᓇᖃᖅᖄᖅᑐᓂᒃ ᐊᒻᒪᓗ ᓯᒡᔭᐅᑉ ᖃᓂᑕᖓᓂᑦᓄᓇᓕᖕᓂᑦ ᑲᑎᑦᑎᓂᖏᓐᓂᒃ ᐊᒻᒪᓗ ᐊᑐᖅᑕᐅᓂᖏᑦ 

ᐃᒪᕐᒧᑦ ᓈᓴᐅᑏᑦ/ᑎᑎᖅᖃᐃᑦ, ᖃᐅᔨᒪᓕᖅᐹᓪᓕᕐᓗᒋᑦ ᖃᓂᑕᖓᓃᑦᑐᑦ ᑕᕆᐅᑉ ᐊᓗᖓ. ᑐᕌᖓᔪᖅ ᑮᓇᐅᔭᖃᖅᑎᑕᐅᔪᖅ ᑕᕆᐅᕐᒥᒃ 

ᒥᐊᓂᖅᓯᓂᕐᒧᑦ ᐸᕐᓇᐅᑎᒧᑦ ᑐᓴᖅᑎᑦᑎᔾᔪᑕᐅᓚᐅᖅᑐᖅ ᐊᑯᓪᓕᕈᕐᕕᒃ 2022-ᒥᑦ. 

 

ᒪᕐᕉᒃ ᓄᓇᓕᖕᒥᑦ ᐃᒪᓕᕆᓂᕐᒧᑦ ᐱᓕᕆᐊᑦ ᐱᕙᓪᓕᐊᓕᖅᑐᒃ: 

 

• ᒥᒃᒫᒃ ᐊᓪᓱᒥᒃ ᒪᐅᕕᒥᓯᑭᒃ ᑯᖁᐃ ᑲᑐᔾᔨᖃᑎᒌᑦ (Mi’kmaq Alsumk Mowimsikik Koqoey Association), ᐃᒪᓕᕆᓂᕐᒧᑦ 

ᓄᓇᖃᖅᖄᖅᑐᓂᑦ ᐱᕝᕕᐅᖃᑦᑕᖅᑐᑦ ᐊᒻᒪᓗ ᑕᕆᐅᕐᒥᑦ ᐊᐅᓚᑦᑎᓂᕐᒧᑦ (AAROM) ᑐᕌᖓᔪᖅ ᒥᐋᐳᑭᐊᒃ ᐃᖅᕿᓖᑦ 

ᓄᓇᖃᖅᖃᑎᒌᑦ (Miawpukek First Nation) ᐊᒻᒪᓗ ᖃᓕᐳ ᐃᖅᕿᓖᑦ ᓄᓇᖅᖃᑎᒌᑦ (Qalipu First Nation)  ᓂᐅᕙᓐᓛᓐ 

ᐊᒻᒪᓗ ᓛᐳᕋᑐᐊᒥᑦ, ᓄᓇᙳᐊᓕᐅᖅᑐᑦ ᑕᕆᐅᑉ ᐊᓗᐊᓂᑦ ᐅᓗᕆᐊᓇᙱᑦᑐᒃᑯᑦ ᐃᖏᕐᕋᔭᒍᖕᓇᕐᓂᐊᕐᓗᓂ, ᖃᐅᔨᓗᒋᑦ 

ᐱᖅᖁᓯᕆᔭᐅᔭᐅᔪᒃᑯᑦ ᐊᒻᒪᓗ ᐱᕈᖅᐸᓪᓕᐊᓂᖃᖅᑐᑦ ᐱᒻᒪᕆᐅᔪᓂᒃ ᐆᒪᔪᓂᒃ ᐊᒻᒪᓗ ᐆᒪᔪᓄᑦ ᐃᓂᒋᔭᐅᔪᓂᒃ, ᓇᓗᓇᐃᑦᑎᐊᕐᓗᒋᑦ 

ᐅᐃᓪᒍᕌᔅ (eelgrass) ᒪᓐᓂᓕᐅᕐᕕᖏᑦ, ᐊᒻᒪᓗ ᐱᖁᑏᑦ ᑕᕆᐅᕐᒧᑦ ᕿᒪᒃᑕᐅᓂᑯᐃᑦ ᓲᕐᓗ ᐊᒃᑕᑯᐃᑦ, ᐃᓚᒋᔭᐅᔪᑉᓗᑎᒃ ᐊᓯᖏᓐᓄᑦ 

ᓄᓇᓕᖕᒥᑦ ᐱᒻᒪᕆᐅᒋᔭᐅᔪᓄᑦ. 

• ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᓄᖕᓄᑦ ᐱᔪᖕᓇᐅᑎᖏᓐᓄᑦ ᑯᐊᐳᕇᓴᐅᔪᖅ ᕿᑭᖅᑖᓗᖕᒥᑦ ᓄᓇᕗᒻᒥᑦ, ᑐᓂᓯᔪᑦ ᐊᑐᖅᑕᐅᓂᐊᖅᑐᓂᒃ 

ᐊᒻᒪᓗ ᐊᔪᕈᖕᓃᖅᓴᕐᓗᒋᑦ ᐆᒪᔪᕐᓂᐊᖅᑏᑦ ᐱᒋᐊᕐᓗᑎᒃ ᑭᙵᐃᑦ, ᓄᓇᕗᒻᒥᑦ, ᑲᑎᑦᑎᓂᐊᕐᓗᑎᒃ ᐊᒻᒪᓗ ᐊᑐᖅᑕᐅᓗᑎᒃ 

ᓈᓴᐅᑏᑦ/ᑎᑎᖅᖃᐃᑦ ᖃᓂᑦᑐᒥᑦ ᐅᒥᐊᓂᑦ ᒪᖃᐃᔾᔪᑕᐅᔪᓂᒃ, ᐃᖃᓗᒃᓯᐅᕈᑕᐅᔪᓂᒃ, ᐊᒻᒪᓗ ᐊᑐᖅᑕᐅᔪᒃᓴᓂᒃ ᐸᕐᓇᐃᓂᐊᕐᓗᑎᒃ. 

ᐱᓕᕆᐊᑦ ᑕᑯᒃᓴᐅᑎᑦᑎᔪᑦ ᖃᓄᖅ ᐃᒪᕐᒥᑦ ᐅᓗᕆᐊᓇᙱᓐᓂᖃᕐᓂᕐᒥᒃ ᐊᒻᒪᓗ ᓄᓇᓕᖕᒥᑦ ᐸᕐᓇᐃᓂᖅ ᐊᑐᖃᑦᑕᕐᓂᖏᓐᓂᒃ 

ᓈᓴᐅᑎᓂᒃ/ᑎᑎᖅᖃᓂᒃ. 

 

ᒪᓐᓃᑦ 21 ᐃᓕᑕᕆᔭᐅᓯᒪᖕᒥᔪᖅ ᖃᐅᔨᓇᓱᖃᑦᑕᖅᑐᓄᑦ ᓄᓇᕐᔪᐊᕐᒥᑦ ᐃᒪᓕᕆᓂᕐᒧᑦ ᐅᑉᓗᖅ-ᖑᓂᖓᑐᑦ. ᐅᑉᓗᖅ ᖃᐅᔨᒪᑎᑦᑎᔪᒪᔪᖅ ᐃᒪᕐᒥᑦ 

- ᑐᑭᓯᓇᓱᖕᓂᕐᒧᑦ ᐱᓕᕆᐊᖑᔪᑦ, ᐅᖃᐅᓯᖃᖅᑐᑦ ᐊᒻᒪᓗ ᓇᓗᓇᐃᒃᑯᑦᑎᖅᑐᐃᑉᓗᑎᒃ ᐋᖅᕿᐅᒪᓂᖏᓐᓂᒃ ᐃᒪᖃᕐᓂᐅᔪᑦ - ᐊᒻᒪᓗ ᖃᓄᖅ 

ᐃᑲᔪᕐᓂᖃᕐᒪᖔᑦ ᖃᐅᔨᒪᓂᖅᑖᖅᑎᑦᑎᓂᕐᒧᑦ ᐃᒪᕐᒦᑦᑐᓂᒃ ᐊᑐᖃᑦᑕᖅᑕᑉᑎᖕᓂᑦ.  

ᐃᓄᐃᑦ, ᐃᖅᕿᓖᑦ ᓄᓇᖃᖅᖄᖅᑐᑦ ᐊᒻᒪᓗ ᒦᑏ ᐃᓄᐃᑦ, ᐊᒻᒪᓗ ᓯᒡᔭᒧᑦ ᖃᓂᑦᑐᑦ ᓄᓇᓖᑦ, ᐊᒃᑐᐊᓂᖃᑦᑎᐊᖅᑐᑦ ᑕᕆᐅᕐᒧᑦ ᐊᒻᒪᓗ 

ᐃᒪᖃᕐᓂᐅᔪᓄᑦ ᐊᕙᙵᑲᓪᓛᓗᒃ ᑕᐃᑉᓱᒪᓂᒥᑦ ᐱᒋᐊᖅᖢᓂ. ᖃᐅᔨᒪᓂᖏᑦ ᐊᒻᒪᓗ ᐊᔪᙱᓐᓂᕆᔭᖏᑦ ᐱᒻᒪᕆᐅᔪᑦ ᒥᐊᓂᕆᓂᐊᕐᓗᒋᑦ ᐃᒪᐃᑦ 

ᓯᒡᔭᖏᑦ ᐅᑉᓗᒥᐅᔪᖅ ᐊᒻᒪᓗ ᓯᕗᓂᒃᓴᒥᑦ. ᑲᓇᑕᒥᑦ ᒐᕙᒪᒃᑯᑦ ᐱᕈᐃᑎᑦᑎᓂᐊᖅᑐᑦ ᐱᓕᕆᖃᑎᖃᕐᓂᖏᓐᓂᒃ ᓄᓇᖃᖅᖄᖅᑐᑦ ᓄᓇᓕᖕᓂᑦ 

ᐱᓕᕆᖃᑎᒋᓗᒋᑦ ᒥᐊᓂᕆᓂᐊᕐᓗᒋᑦ, ᐊᓯᐊᔨᑦᑕᐃᓕᓗᒋᑦ, ᐊᒻᒪᓗ ᐅᑎᖅᑎᑎᓪᓗᒍ ᖃᓄᐃᓐᓂᕆᓚᐅᖅᑕᖓᓄᑦ ᑕᕆᐅᖅ ᐊᒻᒪᓗ ᐃᒪᖃᖅᑐᑦ 

ᓯᕗᓂᒃᓴᒥᑦ ᑭᖑᕚᕆᔭᐅᓂᐊᖅᑐᓄᑦ.  

 

ᐅᖃᐅᓯᕆᔭᐅᔪᑦ 

“ᒥᒃᒫᒃ ᐊᓪᓱᒥᒃ ᒪᐅᕕᒥᓯᑭᒃ ᑯᖁᐃ ᑲᑐᔾᔨᖃᑎᒌᑦ (Mi’kmaq Alsumk Mowimsikik Koqoey Association) ᐊᓕᐊᓇᐃᒍᓱᒃᑐᑦ 

ᑮᓇᐅᔭᖃᖅᑎᑕᐅᓂᖏᑦ ᐃᖃᓗᓕᕆᔨᒃᑯᓐᓂᑦ ᑲᑎᑦᑎᓂᐊᕐᓗᑎᒃ ᐆᒃᑐᕋᖅᑕᐅᔪᑦ ᐃᑎᓂᖏᓐᓂᒃ ᑕᕆᐅᑉ ᐊᓯᖏᓐᓂᓪᓗ ᐊᒻᒪᓗ ᐃᒪᕐᒥᑦ ᐱᔪᓂᒃ 

ᓈᓴᐅᑎᓂᒃ/ᑎᑎᖅᖃᓂᒃ ᐃᓂᑐᖃᕆᔭᑉᑎᖕᓂᑦ ᖃᓂᑕᖓᓂᑦ ᑳᓐ ᑰᒃ (Conne River) ᐊᒻᒪᓗ ᒥᑭᑦᑐᖅ ᑰᑉ (Little River) ᐹᖓ ᐊᒻᒪᓗ 

ᐱᕈᖅᐸᓪᓕᐊᓂᖃᖃᑎᒌᒃᑐᑦ. ᑮᓇᐅᔭᖅ ᐃᑲᔪᕐᓂᐊᖅᑐᖅ ᐅᕙᑉᑎᖕᓂᑦ ᖃᐅᔨᒪᓕᖅᑎᑦᑎᕚᓪᓕᕐᓗᓂ ᒥᑭᑦᑐᖅ ᑰᑉ (Little River) ᒥᒃᓵᓄᑦ ᐊᒻᒪᓗ 

ᐃᓚᔭᐅᓗᑎᒃ ᓄᓇᖃᖅᖄᖅᑐᖁᑎᑉᑕ ᖃᐅᔨᒪᓂᕆᔭᖏᑦ ᐃᓂᐅᔪᒧᑦ. ᐃᓚᐅᖃᑕᐅᔪᖕᓇᖅᑎᑦᑎᓂᐊᖅᑐᖅ ᖃᐅᔨᓇᓱᖕᓂᕐᒧᑦ ᑐᑭᓯᐊᓕᕐᓂᐊᕐᓗᒍ 

ᖃᓂᑦᑐᒥᑦ ᐱᕈᖅᐸᓪᓕᐊᓂᖃᖅᑐᕗᑦ ᑐᑭᓯᐊᓕᕐᓂᐊᕐᓗᒍ ᐊᔾᔨᐅᖏᑦᑐᖅ ᐃᓂᐅᔪᖅ ᑕᒪᐃᓐᓄᑦ ᓄᓇᖃᖄᖅᑐᑦ ᐱᖅᖁᓯᖏᓐᓂᑦ ᐊᒻᒪᓗ ᐊᖏᔪᖅ 

ᐱᕈᖅᐸᓪᓕᐊᓂᖃᖃᑎᒌᖕᓂᖏᑦ ᐸᐃ ᑎᐃᔅᐳᐃᕐ ᐃᓂᐅᔪᖅ (Bay D’Espoir region).” 

  

ᓰᓐ ᒪᒃᑖᓄᑦ (Shayne McDonald), ᐊᖏᔪᖅᖄᖅ, ᒥᒃᒫᒃ ᐊᓪᓱᒥᒃ ᒪᐅᕕᒥᓯᑭᒃ ᑯᖁᐃ ᑲᑐᔾᔨᖃᑎᒌᑦ (Mi’kmaq Alsumk Mowimsikik 

Koqoey Association Inc.) 

 

“ᕿᑭᖅᑖᓗᒃ ᑯᐊᐳᕆᓵᒃᑯᑦ ᖁᕕᐊᓱᒃᑐᑦ ᑮᓇᐅᔭᖃᖅᑎᑕᐅᓂᐊᕐᒪᑕ ᐃᖃᓗᓕᕆᔨᒃᑯᑦ ᓄᓇᓕᖕᒥᑦ ᐃᒪᓕᕆᓂᕐᒧᑦ ᑐᕌᖓᔪᓕᕆᓂᖓᑦᑎᒍᑦ, 

ᐃᑲᔪᕈᖕᓇᕐᓂᐊᕐᓗᒍ ᑭᙵᐃᑦ, ᐃᓚᒋᔭᐅᔪᖅ ᓄᓇᓕᑉᑎᖕᓄᑦ, ᐃᓚᐅᓗᑎᒃ ᐊᑐᖅᑕᐅᓂᐊᖅᑐᑦ ᐊᒻᒪᓗ ᐊᔪᕈᖕᓃᖅᓴᐃᓂᖅ, ᐊᒻᒪᓗ 

ᓈᓴᐅᑎᓂᒃ/ᑎᑎᖅᖃᓂᒃ ᖃᐅᔨᓴᐃᓂᕐᒧᑦ, ᓄᓇᓕᖕᒥᑦ-ᐱᓕᕆᐊᖑᔪᓂᒃ ᐆᒃᑐᕋᐃᓃᑦ ᐃᑎᓂᖏᓐᓂᒃ ᑕᕆᐅᑉ ᐊᓯᖏᓐᓂᓪᓗ ᐊᒻᒪᓗ ᐃᒪᕐᒥᑦ 

ᐱᔪᓂᒃ ᓈᓴᐅᑎᓂᒃ/ᑎᑎᖅᖃᓂᒃ ᓄᓇᙳᐊᓕᐅᕐᓗᑎᒃ ᓄᓇᓕᖕᒧᑦ ᐱᖁᔭᐅᔪᓂᒃ. ᐱᓕᕆᖃᑎᒋᓂᐊᖅᑕᕗᑦ ᐊᐃᕕᖅ ᐆᒪᔪᕐᓂᐊᖅᑎᒃᑯᑦ, ᐊᒻᒪᓗ 

ᑕᕆᐅᕐᒥᐅᑕᓕᕆᔨᒃᑯᑦ ᓂᐅᕙᓐᓛᓐ ᐊᒻᒪᓗ ᓛᐳᕋᑐᐊᒥᑦ ᑐᑭᓯᑎᑦᑎᓂᐊᕐᓗᑕ ᓄᑖᖅ ᐃᒪᓕᕆᔾᔪᑎᒥᒃ ᐊᑐᖅᑕᐅᓂᐊᖅᑐᖅ ᓄᓇᓕᖕᒥᐅᓄᑦ 

ᐅᒥᐊᖏᓐᓂᑦ.  ᐃᓱᒪᔪᒍᑦ ᑐᕌᖓᔪᖅ ᐊᓯᖏᓐᓄᑦ ᓄᓇᓕᖕᓄᐊᕐᓂᐊᕐᓗᒍ ᖃᐃᔪᓂᑦ ᐅᑭᐅᓂᑦ.” 

  

ᐲᑕ ᑮᓇᐃᓐᓇᖅ, ᐊᖏᔪᖅᖄᑉ ᑐᖏᓕᖓ, ᐃᖃᓗᓕᕆᓂᖅ, ᕿᑭᖅᑖᓗᒃ ᑯᐊᐳᕇᓴᒃᑯᑦ 

 

“ᐊᓕᐊᓇᐃᒍᓱᑦᑎᐊᖅᑐᖓ ᖁᕕᐊᓲᑎᖃᕐᓂᕐᒥᒃ ᑲᓇᑕᒥᑦ ᓄᓇᖃᖅᖄᖅᑐᑦ ᐅᑉᓗᖓᓂᑦ ᐊᒻᒪᓗ ᑐᓴᖅᑎᑦᑎᔾᔪᑕᐅᓂᖓ ᓄᓇᓕᖕᒥᑦ 

ᐃᒪᓕᕆᓂᕐᒧᑦ ᑐᕌᖓᔪᖅ. ᒥᑭᔫᔪᖅ ᑐᕌᖓᔪᖅ ᐊᖏᔪᒥᒃ ᐊᐅᓚᔾᔭᐃᓂᖃᖅᑐᖅ ᓯᕗᒻᒧᒃᑎᓐᓂᐊᕐᓗᒍ ᑕᕆᐅᒃᑯᑦ ᐊᑦᑕᕐᓇᖅᑐᖃᙱᑎᑦᑎᓂᖅ 

ᐊᒻᒪᓗ ᓄᓇᓕᖕᒥᑦ ᐸᕐᓇᐃᓂᖅ ᑲᑎᑎᑕᐅᓂᖏᑦᑎᒍᑦ ᓄᓇᓖᑦ ᑕᕆᐅᑉ ᐊᓗᐊᓂᑦ ᓇᙳᐊᓕᐅᕆᓂᕐᒧᑦ ᐊᑐᖅᑕᐅᔪᓂᒃ ᐊᒻᒪᓗ 

ᐊᔪᕈᖕᓃᖅᓴᖅᑕᐅᓂᖏᓐᓄᑦ. ᓄᓇᖃᖅᑖᖅᑐᓄᑦ-ᓇᖕᒥᓂᕆᔭᐅᔪᖅ ᐊᒻᒪᓗ ᑲᑎᑕᐅᔪᑦ ᓈᓴᐅᑏᑦ/ᑎᑎᖅᖃᐃᑦ ᐱᒻᒪᕆᐅᔪᖅ ᐃᓚᒋᔭᐅᓂᖏᓐᓄᑦ 

ᓄᓇᖃᖅᖄᖅᑐᓄᑦ ᓄᓇᓕᖕᒥᑦ ᐸᕐᓇᐃᓂᕐᒧᑦ. ᑕᐃᒪᑐᖅ ᑐᕌᖓᔪᖅ ᑐᑭᓯᐊᓕᖅᐹᓪᓕᖅᑎᑦᑎᒃᑲᓐᓂᕐᓂᐊᖅᐸᖅ ᓄᓇᖃᖅᖄᖅᑐᑦ 

ᐃᑲᔪᐃᓯᒪᑦᑎᐊᕐᓂᖏᓐᓂᒃ ᖁᕕᐊᓲᑎᖃᕐᓂᕐᒧᑦ ᒪᓐᓃᑦ 21-ᒥᑦ ᖃᐃᔪᓂᑦ ᐅᑭᐅᓂᑦ.” 

 

ᐅᐱᓐᓇᖅᑐᖅ ᔪᐃᔅ ᒨᕆ (Joyce Murray), ᒥᓂᔅᑕ ᐃᖃᓗᓕᕆᔨᒃᑯᓐᓄᑦ, ᑕᕆᐅᕐᓄᑦ ᐊᒻᒪᓗ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᓐᓄᑦ 

 

“ᑕᕆᐅᕐᒥᒃ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᑯᑦ, ᐃᖅᕿᓖᑦ ᓄᓇᖃᖅᖄᖅᑐᑦ, ᐃᓄᐃᑦ, ᒦᑏ ᐃᓄᐃᑦ, ᐊᒻᒪᓗ ᓯᒡᔭᒧᑦ ᖃᓂᑦᑐᑦ ᓄᓇᓖᑦ 

ᐃᓚᐅᖃᑕᐅᓂᖅᓴᐅᓂᐊᖅᑐᑦ ᑕᐃᒪᓐᓇᐅᕙᓚᐅᖅᓯᒪᙱᑦᑐᒥᑦ ᑕᕆᐅᑉ ᐊᕙᑎᖓᓂᑦ ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐊᒻᒪᓗ ᑕᕆᐅᕐᒥᑦ 

ᒥᐊᓂᖅᓯᓂᕐᒥᒃ. ᐱᓕᕆᖃᑎᒌᒡᓗᓂ, ᓯᒡᔭᑉᑎᖕᓂᑦ ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᒥᐊᓂᕆᔭᐅᑏᓐᓇᕐᓂᐊᖅᑕᕗᑦ ᐊᒻᒪᓗ ᓄᓇᓖᑦ ᐱᔪᖕᓇᕐᓗᑎᒃ 

ᐱᖁᑎᓂᒃ ᐱᔭᕆᐊᖃᖅᑕᖏᓐᓂᑦ. 

  

ᐅᐱᓐᓇᖅᑐᖅ ᐆᒫᕐ ᐋᓪᒐᐳᕋ (Omar Alghabra), ᒥᓂᔅᑕ ᐃᖏᕐᕋᔭᒃᑐᓕᕆᔨᒃᑯᓐᓄᑦ 

 

ᑕᐃᒪᐅᓪᓚᕆᒃᑐᑦ  

• ᓄᓇᓕᖕᒥᑦ ᐃᒪᓕᕆᓂᖅ ᑕᓪᓕᒪᓄᑦ ᐅᑭᐅᓄᑦ ᑐᕌᖓᔫᔪᖅ (2022-ᒥᑦ 2027-ᒧᑦ) ᐃᑲᔪᖅᑐᖅ ᓄᓇᖃᖅᖄᖅᑐᓂᑦ ᐊᒻᒪᓗ ᓯᒡᔭᒧᑦ 

ᖃᓂᑦᑐᓂᒃ ᓄᓇᓕᖕᓂᑦ ᑲᑎᑦᑎᓂᐊᕐᓗᑎᒃ ᐊᒻᒪᓗ ᐊᑐᕐᓗᒋᑦ ᓈᓴᐅᑏᑦ/ᑎᑎᖅᖃᐃᑦ ᐱᔾᔪᑎᖃᖅᑐᑦ ᐃᑎᓂᕆᔭᖏᓐᓄᑦ ᐃᒪᐃᑦ 

ᓄᓇᓕᖏᓐᓄᑦ ᐱᔾᔪᑕᐅᔪᓄᑦ. 

• ᑐᕌᖓᔪᖅ ᑐᓴᖅᑎᑦᑎᔾᔪᑕᐅᓚᐅᖅᑐᖅ ᐅᑉᓗᒥ ᐃᓚᒋᔭᐅᔪᖅ ᑲᓇᑕᒥᑦ ᒐᕙᒪᒃᑯᑦ ᑮᓇᐅᔭᖅᑑᑎᖓᑦ 2022-ᒧᑦ ᑐᓂᓯᓂᐊᕐᓗᑎᒃ $2 

ᐱᓕᔭᓐᓂᒃ 9 ᐅᑭᐅᑦ ᐃᓗᐊᓂᑦ ᓄᑖᙳᖅᑎᓐᓂᐊᕐᓗᒍ ᑲᓇᑕᐅᑉ ᑕᕆᐅᕐᒥᒃ ᒥᐊᓂᖅᓯᓂᕐᒧᑦ ᐸᕐᓇᐅᑎᖓᑦ ᐊᒻᒪᓗ ᐱᓕᕆᐊᖏᑦ 

ᐊᖏᒡᓕᒋᐊᕐᓗᒋᑦ ᓄᑖᓄᑦ ᐃᓂᐅᔪᓄᑦ. 

• ᑲᓇᑕᒥᑦ ᒐᕙᒪᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᑐᑭᖃᖅᑐᒃᑯᑦ ᐃᖅᕿᓖᑦ ᓄᓇᖃᖅᖄᖅᑐᓂᑦ, ᐃᓄᖕᓂᑦ, ᒦᑏᓂᑦ, ᐊᒻᒪᓗ ᓯᒡᔭᒧᑦ 

ᖃᓂᑦᑐᓂᒃ ᓄᓇᓕᖕᓂᑦ ᐱᓕᕆᐊᖑᓂᖓ ᑕᕆᐅᕐᒥᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᒥᑦ ᐊᒻᒪᓗ ᐱᔾᔪᑎᖃᖅᑐᓂᒃ ᐊᑐᓕᖅᑎᑦᑎᓂᕐᒥᒃ 

ᓄᓇᖅᖃᑎᒌᑦ ᑲᑎᒪᓂᖏᓐᓂᑦ ᐅᖃᕐᓂᕋᐅᑎ ᐱᔪᖕᓇᐅᑎᖏᓐᓄᑦ ᓄᓇᖃᖅᖄᖅᑐᑦ ᐃᓄᐃᑦ ᐱᖁᔭᕐᒧᑦ. 

 

ᐃᓚᒋᔭᐅᔪᑦ ᐱᖁᑎᑦ 

• ᓄᑖᖅ ᑕᕆᐅᕐᒥᒃ ᒥᐊᓂᖅᓯᓂᕐᒧᑦ ᐸᕐᓇᐅᑎᒧᑦ ᑮᓇᐅᔭᖃᖅᑎᑕᐅᓂᖅ ᐱᒋᐊᖅᑎᑦᑎᒃᑲᓐᓂᕐᓂᐊᖅᑐᖅ ᑲᓇᑕᒥᑦ ᓯᒡᔭᓂᒃ 

ᒥᐊᓂᖅᓯᔨᒃᑯᓐᓂᑦ ᐊᒻᒪᓗ ᑲᓇᑕᒥᑦ ᐃᒪᓕᕆᓂᕐᒧᑦ ᐱᔨᑦᑎᕋᐃᓂᖅ ᐅᑭᐅᖅᑕᖅᑐᒥᑦ  

ᐊᑦᑐᐊᓂᖃᖅᑐᑦ ᐱᑐᑦᓯᒪᓂᓖᑦ 

• ᑲᓇᑕᒥᑦ ᐃᒪᓕᕆᓂᖅ 

• ᒥᒃᒫᒃ ᐊᓪᓱᒥᒃ ᒪᐅᕕᒥᓯᑭᒃ ᑯᖁᐃ ᑲᑐᔾᔨᖃᑎᒌᑦ (Mi’kmaq Alsumk Mowimsikik Koqoey Association Inc.) 

• ᕿᑭᖅᑖᓗᒃ ᑯᐊᐳᕇᓴᒃᑯᑦ 

• ᓴᙱᒃᑎᓪᓗᒍ ᐱᓕᕆᖃᑎᒋᔭᐅᓂᖏᑦ ᓄᓇᖃᖅᖄᖅᑐᑦ ᐊᒻᒪᓗ ᓯᒡᔭᒧᑦ ᖃᓂᑦᑐᑦ ᓄᓇᓖᑦ ᑕᕆᐅᕐᒥᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᑯᑦ 

• ᑐᓴᖅᑎᖃᑦᑕᕐᓗᒋᑦ ᑲᓇᑕᒥᐅᑕᐃᑦ - ᖃᓄᐃᖓᓕᕐᓂᕆᔭᖓᑕ ᑕᕆᐅᕐᒥᑦ ᒥᐊᓂᖅᓯᓂᕐᒧᑦ ᐸᕐᓇᐅᑎ 

 

- 30 -  

ᖃᐅᔨᒋᐊᕐᕕᒃ 

ᒫᑎᐅ ᑎᓚᓐ (Matthew Dillon)   

ᐊᖓᔪᖅᖄᖅ ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ 

ᐊᓪᓚᕝᕕᒃ ᒥᓂᔅᑕ ᐃᖃᓗᓕᕆᔨᑦ, ᑕᕆᐅᖅ ᐊᒻᒪᓗ ᑲᓇᑕᒥᑦ ᓯᒡᔭᒥᒃ 

ᒥᐊᓂᖅᓯᔨᒃᑯᑦ 

ᐱᕙᓪᓕᐊᔪᓕᕆᓂᕐᒨᖓᔪᓄᑦ 

ᐃᖃᓗᓕᕆᔨᒃᑯᑦ ᐊᒻᒪᓗ ᑕᕆᐅᖅ ᑲᓇᑕ 

613-990-7537 

Media.xncr@dfo-mpo.gc.ca 

https://www.canada.ca/en/fisheries-oceans/news/2022/08/new-oceans-protection-plan-funding-will-bolster-canadian-coast-guard-and-canadian-hydrographic-service-in-the-arctic.html
https://www.canada.ca/en/fisheries-oceans/news/2022/08/new-oceans-protection-plan-funding-will-bolster-canadian-coast-guard-and-canadian-hydrographic-service-in-the-arctic.html
https://www.dfo-mpo.gc.ca/science/hydrography-hydrographie/opp-ppo/index-eng.html
https://aarom.ca/aarom-department-profiles/mikmaq-alsumk-mowimsikik-koqoey-association/
https://www.qcorp.ca/
https://tc.canada.ca/en/campaigns/protecting-our-coasts-oceans-protection-plan/stronger-partnerships-indigenous-coastal-communities
https://tc.canada.ca/en/initiatives/oceans-protection-plan/report-canadians-investing-our-coasts-through-oceans-protection-plan
mailto:Media.xncr@dfo-mpo.gc.ca


 

 4  

   

613-992-3474 

Matthew.Dillon@dfo-mpo.gc.ca 

 

 

ᓰᓐ ᒪᒃᑖᓄᑦ (Shayne McDonald) 

ᐊᐅᓚᑦᑎᔨᒻᒪᕆᒃ 

ᒥᒃᒫᒃ ᐊᓪᓱᒥᒃ ᒪᐅᕕᒥᓯᑭᒃ ᑯᖁᐃ ᑲᑐᔾᔨᖃᑎᒌᑦ (Mi’kmaq Alsumk 

Mowimsikik Koqoey Association Inc.) 

709-538-6617 

smcdonlad@mfngov.ca 

 

ᔨᐅᕆ ᕗᐊᑦ (Jerry Ward) 

ᑐᑭᒧᐊᒃᑎᑦᑎᔨ, ᐃᖃᓗᓕᕆᓂᕐᒧᑦ 

ᕿᑭᖅᑖᓗᒃ ᑯᐊᐳᕇᓴᒃᑯᑦ 

867-979-8400 
jward@qcorp.ca 

 

 

ᓇᑏᓐ ᕈᐊᒪᑕᓐ (Nadine Ramadan)  

ᑐᓴᒐᒃᓴᓄᑦ ᑎᑎᕋᖅᑎ ᐊᒻᒪᓗ ᑐᓴᐅᒪᖃᑦᑕᐅᑎᓂᕐᒧᑦ ᐅᖃᐅᔾᔨᔨ  

ᑎᑎᕋᕐᕕᖓ ᐅᐱᓐᓇᖅᑐᖅ ᐆᒫᕐ ᐋᓪᒐᐳᕋ (Omar Alghabra)  

ᒥᓂᔅᑕ ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᓐᓄᑦ  

nadine.ramadan@tc.gc.ca 

ᐱᕙᓪᓕᐊᔪᓕᕆᓂᕐᒨᖓᔪᓄᑦ 

ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᑦ, ᐋᑐᕚ 

613-993-0055 

media@tc.gc.ca 

 

ᑲᓲᒪᐃᓐᓇᕆᑦ 

• ᒪᓕᒡᓗᒋᑦ ᑲᓇᑕᒥᑦ ᐃᖃᓗᓕᕆᔨᒃᑯᑦ ᐅᑯᐊᑎᒍᑦ  Twitter, Facebook, Instagram, YouTube ᐊᒻᒪᓗ LinkedIn. 

• ᒪᓕᒃᑭᑦ ᑲᓇᑕᒥᑦ ᓯᒡᔭᓂᒃ ᒥᐊᓂᖅᓯᔨᒃᑯᑦ ᐅᕙᓂ Twitter, Facebook, Instagram, YouTube ᐊᒻᒪᓗ LinkedIn. 

mailto:Matthew.Dillon@dfo-mpo.gc.ca
mailto:smcdonlad@mfngov.ca
mailto:jward@qcorp.ca
mailto:media@tc.gc.ca
https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://ca.linkedin.com/company/fisheries-and-oceans-canada
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
https://www.linkedin.com/company/canadian-coast-guard/mycompany/

